RUTH

=

1 A nga bo na, melu betyi’'i mejo be nga j66, mfumbalé ya zaé a nga to si éte.

Ane mot ézifie ya Bethléem-Juda a nga kol6 a ke bo ntabe si ya Moab, émien,
a minga wé, a bo be fam bé bebaé.

2 Mot ate a mbe j6é na, Elimélec, a minga wéé a mbe j6é na, Naomi, a bo befam
bé bebaé be mbe mdé na, Machlon a Kiljon, béte ya Ephrata ya Bethléhem-
Juda. Ane be nga kui si ya Moab a tabe wéé.

3 Ane Elimélec, nnbme Naomi, a nga wu ; ane minga ate a nga li'i, a bo be fam
bé bebaé.

4 Ane be nga Iu’u bengone ya Moab ; wua a mbe j6é na Orpa, ny0 mbo’ a mbe
joé na, Ruth : ane be nga tabe w6é bebé mimbu awém.

5 Ane Machlon ba Kiljon be nga wu bebaane ; ane minge ate a nga li'i te fe bone
bé bebaé a nnom.

6 Ane a nga kOlo si ba be mimbom mié, ane a ye bulan a kol6 si ya Moab : amu
a nga woé’ éyof a nga to si ya Moab aval ane Jehova a maneya jome bote bé
a ve be bidi.

7 Ane a nga kol6 vOm a nga to, ba be mimbom mié mibaé; ane be bga ke zen a
bulane si ya Juda.

8 Ane Naomi a nga jo mimbom mié mibaé na, Kelan, mot ase a bula’ane nda nyia
: Jehova a mvama’ane mia, aval ane mi nga bo ba be nga wu a ma.

9 Jehova a kafiese’e na, mi yen awo’an, mot ase nda nn6me wé. Ane a nga latane
be menyu, ane be nga bete metyifie yop a yi.

10 Ane be nga j6 nye na, Momo, ve bia be wo bi aye ke be bote bbé.

11 Ane Naomi a nga jo na, Bula’an, A bengo bam : bia be mia bi aye ke amu jé ?
ye me ngenane bo be fam abum, na, mbe bete b’aye bo benyo beyom ?

12 Bula’an, A bengo bam, kelane mi ake; amu me dafieya nndém, te fe ngul ya bi
fam. Ja’an m’ajo na, Me to ndi nlem, a kdésa bo m‘aye bi nndm alu di, a biaé
fe bo be fam;

13 ye mi ne ngule ya jibi yange akekui b’aye bo benya boété ? ye mi aye tabe te
beyom amu ajo te? momo, A bengo bam ; amu m’adane wo’6 mia éngdngo,
amu wo Jehova 6 keya me ngame yat.

14 Ane be nga beta bete metyifie yop, a beta yi : ane Orpa a nga latane ntyi wé
anyu; ve Ruth a nga wubane nye.

15 Ane a nga j6 na, Tame yen, nyo mvan a bulaneya be bote bé, a be zambe wé
: bula’an 6 t6fie nyo mvan.

16 Ruth a nga j6 na, Te tindi me na me li'i wo, a bulan a bo te té6fie wo; amu vém
w’ake, vOm ate m’aye ke; vOm w’atabe, vom ate m’aye tabe; bote bdé b'aye
bo béte bam, a Zambe w6é a ye bo Zambe wom;

17 vébm w’awu, vom ate m‘aye wu, a vdm ate m‘aye jambe : ve Jehova a mbo me
nalé, a jam d’adaf, vengevenge ve awu d’aye kandé bia wo.

18 Eyoi a nga yene na, a tyi'iya na ba nye be ke, a nji fe beta kob6 nye.

19 Nalé be bebaé be nga ke akekui be nga kui Bethléhem. A nga bo na, éyon be
nga kui Bethléhem, ngumba nlam 6 nga kutane amu ajo dap, a binga be nga
jo na, Ye Naomi ny0 ?

20 Ane a nga jo be na, Te loene me Naomi, lo’ene me na Mara; amu Nyo A ne
Ngule Ese a daneya liti me abé.

21 Me nga bili bibm abui éyoit me nga kol0, ve Jehova a beteya bulane me ja dam

te ke jome mo ; mi aloene me Naomi amu jé, éyoii éte Jehova a maneya lepe

ma, a Ny6é A ne Ngul Ese a litiya me abé ?



22 Nalé Naomi a nga bulan, ba Ruth ngone ya Moab, mbome wé, nnye ate a nga
bulan a so’o si ya Moab : ane be nga kui Bethléhem éyofi be nga taté vaa orge
mefup.

2 1 Naomi a nga bili mét a nga vuman nném, a mbe éw6l6 méte ya akum, a
to nda bot Elimélec ; a mbe j6é na, Boaz.

2 Ane Ruth ngone ya Moab a nga jo Naomi na, Kafiese’e na me tame ke afup, a
kéan orge be mot a ye ko me éngongo. Ane a nga jo nye na, kelek, A ngo jam.

3 Ane a nga ke suan afup, a kbéan orge bebo bisaé be nga ke b'alik : ve a nga
teme na, afup a nga kdan orge e mbe afup Boaz, mote ya nda bot Elimélec.

4 A teme na, Boaz a nga so Bethléhem, a joO bebo bisaé na, Jehova a tabe’e be
mia. Ane be nga yalane nye na, Jehova a bota’ane wo.

5 Ane Boaz a nga sili mote wé a nga bo a ba’ale bebo bisaé na, Za a ne ngone
nyo6 ?

6 Ane mot a nga bo a ba’ale’e bebo bisaé a nga yalan a j6 na, A ne ngone ya
Moab, nnye ba Naomi be nga so si ya Moab :

7 a nga jo na, M'aye’elane wo na, kafiese’e na, me kbéan a tope biom bebo bisaé
b’alik vom b’ab6é mimbom. Nalé a te zu a tabe ataté mam me tyé azukui éyofie
ji, ve a te wo’ane tyOtyoé nda.

8 Ane Boaz a nga jo Ruth na, Ke 6 wd’6ya, A ngo jam ? Te beta ke kdan afup afe,
nalé fe te ko6l6 va, ve 0 tabe’e va vom bebo bisaé be binga bam be to.

9 Tame ke mis afup afup vOm b’ake b’akbdan, kele’ w’atone be : ke m’ate tu’a
kate bendémane bete na, b’aye bo te nambe wo ? éyoii w'awd’ évé, 6 kele’
nyu mendim mende’e bendomane bete be maneya lap.

10 Ane a nga kumbu si, a buti asu si, a j0 nye na, Amu jé m’ate yene mvam be
wo, ane 6 nga simesane ma, éyofi éte me to ngone ya ayon afe ?

11 Boaz a nga yalan a j6 nye na, Be nga tu’a kate me mam mese 6 nga bo nyo
ntyi ataté éyon ny6 nnbm a nga wu; a aval ane 6 nga li’ éso ba nyua, a si 0
nga bialé, a zu be b6t 6 nji tame yem.

12 Jehova a yaka’ane wo jam 6 nga bo, a ma’ane mdéé me bo’anen be Jehova,
Zambe ya Israél, mefape mé 6 nga zu sobb si.

13 Ane a nga j6 na, A tate wom, kafiese’e na me yen mvam be wo; amu 6 volOya
me nlem, a amu 6 kobdya mbo ésaé minga wéé mvam, a késa bo me nji bo
aval ane minga wua ya bebo bisaé be binga béé.

14 Eyon be nga di, Boaz a nga j6 nye na, Subu’u nne, 6 di fembé, a dup éfuse
fembé joé mfian été. Ane a nga tabe si mfom bebo bisaé; ane be nga kee nye
mimbubane mi fén, ane a nga di, a jaé, a bu'u fe.

15 Eyofi a nga kOlo si a ke kbéan, Boaz a nga ve benddomane bé atifi, a j6 na,
Kafiesa’ane na, a kéan ja’ane vom mimbom mi né, te kobane nye abé.

16 A mi va'a fe mbok mimbom été a li’ a j6'0, ane a ye to’é nye, mot te bame nye.

17 Nalé ate a nga koan afup akekui mam me ng6’é; ane a nga tya’a nyd6 a nga
k6an, a mbe bebé biate bi orge awom.

18 Ane a nga nyofie nye, a ke nlam; ane ntyi a nga yene ny6 a nga kdan : ane a
nga to’é bika’a a nga naan éyof a nga jaé di a ve nye.

19 Ane ntyi a nga sili nye na, W’ate k6ane vé den ? a w’ate bo ésaé vé ? ébotan
a mot a te ko wo éngdngo. Ane a nga kat ntyi mot a nga bo ésaé, a j6 na, Mot
m’ate bo ésaé den a ne j6é na, Boaz.

20 Ane Naomi a nga j6 mbome na, Jehova a bota’ane nye, ny6 a nga bo te vaa
mvame jé mfa’a ya ba be vee a ba be nga wu. Ane Naomi a nga jo nye na, Mot
ate a vumane bia, méte wua ya nda bote jangan.

21 Ane Ruth ngone ya Moab a nga j6 na, Ya, a te jo me na, O tabe’e be bendomane
bam, akekui be maneya k6ane biam bise.



22 Ane Naomi a nga j0 mbome wé na, A ngo jam, a ne mvaé mia be bebo bisaé
be binga bé mi bo mi kelek, nalé b’aye bo te tébane wo afup ézifi afe.

23 Nalé a nga tabe vOm bebo bisaé be binga be Boaz be nga to, a bo a kd‘an
akekui éyofi be nga mane vaa orge a nlisi; ane a nga tabe be ntyi.

3 1 Ane Naomi ntyi wé a nga j0 nye na, A ngo jam, ke m’aye jefe wo awo’an
ane wo ye yene mvaé ?

2 ye Boaz, mot 6 nga bo 6 tabe’e be bebo bisaé be binga bé, a nji bot a vumane
bia ? Tame yen, a se’ese orge vom b’avaa bidi bikdla’a alu ya den.

3 Aj6 te tame woban mendim, a woban mbon, a jaé ngbmesane j6é, 6 ke vOm
b’avaa bidi bikola‘’a; ve te yebe na, mot ate a yeme wo akekui a maneya di a
nyu.

4 A ye bo na, éyon a ye j6'0b0 si, w'aye tu’a yemelane vom a ye bomb6, w'aye
ke valé, a vaa nye éndelé mebo, a j0'6b0 si; a émien a ye kate wo jam w'aye
bo.

Ane a nga jo nye na, M'‘aye bo mam mese w’ajo.

Ane a nga ke vOm be nga vaa bidi bik6la’a, a bo mam mese ntyi a nga lepe nye.
Eyofi Boaz a nga mane di a nyu, a nleme wé 6 nga vak, ane a nga ke jo'6bo si
mvus avis orge : ane a nga zu 6te’etek, a vaa nye éndelé mebo, a j0'6b0 si.

8 A nga bo na zan alu, moét a nga ko wof, a kénelan; a teme na, minga a nj6’d
nye mebo nké.

9 Ane a nga sili na, 6 ne za ? A nga yalane na, Me ne Ruth, mbo ésaé minga
woé : ajo te tame buti mbo ésaé minga woé éndelé joé nyd ; amu wo 6 ne mét
a vumane bia bebé.

10 Ane a nga jo na, Jehova a bota’ane wo, A ngo jam : mvam 6 nga su’ulane liti
j'adane ny6 ya atata’a, amu 6 nga bo te t6fie bendéman, ja’an ba be ne azoé
nge ba be ne akum abui.

11 Ajo te, A ngo jam, te ko wofi ; m’aye bo wo mam mese w’ajé; amu bote bese
ya nlame wom b’ayeme na, 6 ne mvo’é minga.

12 E ne fo’o nalé na ma me ne mot a vumane mia bebé ; ve a késa bo nalé, mot
mfe a dafie me bebé.

13 Tabe’ alu di, a ye bo na, mam me tyé, nge a ye kdmbo6 bo wo ane mot a vumane
mia a yiane bo, wona mvo’é; a tame bo ane mot a vumane mia a yiane bo :
ve nge a ye bo te kdbmbo6 bo wo ane mét a vumane mia a yiane bo, éyon éte
m’aye bo wo ane mo6t a vumane mia a yiane bo, ane Jehova a vee : j6'6b0’0 si
akekui mam me tyé.

14 Ane a nga jo'6b6 nye mebo nké akekui mam me tyé : ane a nga kol6 si éyon
éte moOte wua a ngenan te yeme ny0 mbok. Amu a nga jo na, Te kafiese na
be yeme na, minga a te zu vom b’avaa bidi bikéla‘a.

15 Ane a nga j6 na, Za’' éndelé 6 be’e, 6 kdme bi je ; ane a nga kbme bi je ; ane
a nga ve’e biate bi orge bisaman, a ve nye : ane a nga ke nlam.

16 Eyon a nga kui be ntyi, a nga sili nye na, Za nyina, A ngo jam ? Ane a nga kate
nye mam mese mot ate a nga bo nye.

17 Nye na, A te ve me biate bi orge bisamane bi; amu a te j6 na, Te bulane be
ny6 ntyi te ke jdme mo.

18 Ane a nga jo na, Tabe’e si, A ngo jam, akekui w'ayem ane jam ete d’aye bo ;
amu mot ate a ye bo te wo’an, akekui a ye mane kom aj6 di den.

N O Ul

4 1 Ane Boaz a nga ke mbé akak, a tabe si wéé : a teme na, évuvuman Boaz a
nga jo je é nga I6t ; ane a nga jo nye na, A m6, Tame yale nne, 0 zu tabe si
va. Ane a nga yale woé, a tabe si.



2 Ane a ga nyofie bot awdme ya benya b6toé ya nlam, a j6 na, Taba’ane si va.
Ane be nga tabe si.

3 Ane a nga j6 mét a vumane be bebé na, Naomi, nyé a nga bulan a so’o si ya
Moab, a kuan éfuse si mojane wongan Elimeléc :

4 ane m’ate simesane na m’ayiane kate wo jam ete, a j0 na, Kuse'e je bot be to
ba be 16, a benya b6té bam be 16. Nge w’aye kété je, kété’é : ve nge w'aye
koté je, kate’e ma, me yem ; amu mét mfe ya kété je a nji bo ve wo ; ma ke
me ne mvuse joé. Ane a nga jo na, M'aye koté je.

5 Ane Boaz a nga j6 na, M6s w'aye kuse si éte be Naomi, w’ayiane fe kuse je a
Ruth ngone ya Moab, nga mé6t a nga wu, a bete j6é ya mét a nga wu mfa’‘a ya
biom a nga lik.

6 Ane mOt a vumane be bebé a nga jo na, Me se ngule ya koté je mfa’a wom, me
za ndamane bidm biam : womien nyofie’ éto jame ya koté je ; amu me se
ngule ya koté je.

7 Bote ya Israél be nga bili éyeme ji melu mvus mfa’a ya mot a koté biom a ny6
a folane biom, ane mam mese m’aye bo ntifetan : méte wua a nga bo a va’
ékoéndé abo, a ve je m6t mbok ; jam ete e mbe ndeme ya yebe atifi be bote ya
Israél.

8 Aj6 te moOt a vumane be bebé a nga j6 Boaz na, Kuse'e je mfa’a woé. Ane a nga
vaa ékondé abo.

9 Ane Boaz a nga j6 benya bétd, a béte bese na, Mia mi ne bengaa mése wu,
ane m’ate kuse biém bise bi mbe biém bi Elimélec, a bom bise bi mbe bidom bi
Kiljon a Machlon, be Naomi.

10 Nalé fe Ruth ngone ya Moab, nga Machlon, me kuse ya nye a bo minga wom,
a bete j6é ya mo6t a nga wu mfa‘a ya biom a nga lik, nalé j6é ya mot a nga wu
d’aye bo te jafi mfa‘a ya bobenyafie bé, a mbé ya nda jé : mia mi ne bengaa
mose wu.

11 Ane bote bese be nga to mbé akak, a benya botd, be ga jo na, Bia bi ne bengaa.
Jehova a bo’o minga a zu nda j6¢ le aval ane Rachel a Lea, mbe bete bebaé be
nga l6f nda bot Israél : bo’ éwolé Ephrata, a wum Bethléhem :

12 nda béte joé é bo’ aval ane nda béte Pérets, ny6 Tamar a nga biaé Juda, mfa‘a
ya mvofiie b6t Jehova a ye vo wo be ésoé minga ji.

13 Nalé ate Boaz a nga nyone Ruth, ane a nga bo minga wé; ane a nga ke be nye,
ane Jehova a nga ve nye ngule ya nyofi abum, ane a nga biaé mona fam.

14 Ane binga be nga j6 Naomi na, Jehova a bo’ ébotan, nnye ate a nga bo te li’i
wo te moOt a vumane wo bebé moOse wu; a j6é dé e wumu’ Israél ete.

15 Nnye ate a ye beta ve wo ngule nyd, a ba’ale wo éyoi w’aye bo nném; amu
nyo mbom a nye’e wo, nnye ate a ne wo mvaé a dafie bo be fam zanbwa, a te
biaé nye.

16 Ane Naomi a nga nyofie mon ate, a boé nye t6é, a ba‘ale nye.

17 Ane binga ya ja dé be nga y0lé nye j6€é, a j6 na, Mon a bialéya Naomi; ane be
nga yolé nye j6é na Obed : nnye a ne ésa Isai, ésa David.

18 Miaé mi bote mi Pérets mi : Pérets a nga biaé Hetsron,

19 ane Hetsron a nga biaé Ram, Ram a nga biaé Amminadab,

20 Amminadab a nga bié Nachschon, Nachschon a nga biaé Salmon,

21 ane Salmon a nga biaé Boaz, Boaz a nga biaé Obed,

22 Obed a nga biaé Isai, Isai a nga biaé David.



